
Borgunare̠̠n  Rifat  Sharif
go̠go̠ć koaḱ phạsi re̠aḱ
rai
Ae̠ma galamarao̠aḱ Borguna jilạ re̠aḱ Rifat go̠ć mamla
re̠aḱ  rai  re̠  e̠rate̠t́  Ayesa  Siddiki  Minni  são̠  6
ho̠ṛaḱ  phạ̃si  re̠aḱ  hukume̠  e̠makada  court.  Niạ
mamlare̠ jo̠po̠ṛao̠ 4 hoṛ do̠ko aṛaḱ kat́koa.

Budhbar (30 September) tikin ber 2 baja niạ mamla re̠aḱ
rai do̠e lại so̠do̠r ke̠da Borguna Jilạ ar Daira Jorge
court re̠n biḱcạrić Md. Asadujjaman.

Mamlare̠ sarkar se̠ćre̠n ạn be̠pari Borguna jilạ ar Daira
Jorge  court  re̠n  Public  prosecutor  (PP)  Advocate  Bhubon
Candra Haldar niạ ko kathae̠ baḍae̠ ocoakana.

 Mamlare̠ sạjại ńam kodo̠ ko hoyoḱ kana- Rakibul Hasan
Rifat  Farazi,  Al  Quaium  ho̠ho̠  ńutum  Rabbani  Akon,
Mohaiminul Islam Sifat, Rejuan Ali khan Hridoy ho̠ho̠ ńutum
ṭikṭok Hridoy, Md. Hasan, Rafiul Islam Rabbi, Md. Sagar ar
Kamrul Islam Saimun niạ rai ańjomako o̠kte̠ court re̠aḱ
e̠jlasre̠  se̠ṭe̠rko  tahẽkana.  10  go̠ṭe̠n  dusi  ho̠ṛko
modre mit́ hoṛ do̠e dạṛ akada ar Minni do̠ jạmin re̠y
tahẽkana.  Musa  be̠go̠r  sanam  ko  Rifat  go̠ć  re̠aḱ
gho̠ṭo̠nare̠  se̠le̠t́  tahẽkan  re̠aḱ  katha  ko  aṅgo̠c
kate̠ court re̠ ko sikạre̠na ar go̠ha hõ̠ ko e̠m akada.

Baḍaekat́  jạruṛ  je̠,  2019  se̠rma  re̠aṅ  26  June̠  
Bo̠rguna Sarkari College samaṅre̠ sae sae ho̠ṛko talare̠
Rifat Sharif ko samaḱ go̠ć lede̠a. Tayomte̠ Rifat goje̠
re̠aḱ mit́ video facebook re̠ko pasnao̠le̠da. 

 

Niạ gho̠ṭo̠na tayo̠m 12 hoṛko dusi ńutum se̠le̠t́ ar hõ

5-6 ho̠ṛ ko birudre̠ go̠ć mamlae̠  e̠mle̠da Rifat ać
Baba.  O̠na  se̠rma  ge  1  September  ume̠rte̠  sẽṛako  ar
be̠go̠r sẽ̠ṛako bar bhagte̠ bhag kate̠ 24 hoṛ birudre̠
courtre̠ to̠las sakam ko so̠do̠rle̠da police. Niạ re̠ 10
ho̠ṛ  sẽ̠ṛako  ar  14  ho̠ṛ  do̠  be̠go̠r  sẽ̠ṛako  dusi
me̠nte̠ko se̠le̠t́ ke̠t́koa.

1 January 2020 Rifat go̠ć mamla re̠n 10 go̠ṭe̠n dusiko
birudre̠ nạlis ko go̠ṭa ke̠da Borguna Jilạ ar Daira Jorge
Court. Ar 8 January khon 10 hoṛ birudre̠ court re̠ niạ
mamlare̠ 76 hoṛ go̠hako e̠mle̠da.

16  September  2020  niạ  mamla  re̠  banar  to̠ro̠pre̠n  ạn
be̠pari koaḱ jukti to̠rko tayo̠m Borguna Jilạ ar Daira
Jorge Court biḱcạrić Asadujjaman niạ rai re̠aḱ din 30
September 2020 nirik le̠da.

